
	Մաշտոցի պողոտա 53, Երևան 0009, ՀՀ

	3
	Ծրագրի անվանում
	«Ծաղկելու արվեստը» մանկապատանեկան կրթական ծրագիր

	3.1
	Բովանդակություն 
	«Ծաղկելու արվեստը» մանկապատանեկան կրթական ծրագիրը նախատեսված է 12-15 տարեկան պատանիների համար, ովքեր հետաքրքված են հայկական մանրանկարչությամբ, ունեն ստեղծագործական որոշակի ձիրք և ամենակարևորը՝ սեր հայկական մանրանկարչության նկատմամբ: Ծրագրի շրջանակում անցկացվելու են ինչպես տեսական, այնպես էլ գործնական պարապմունքներ: Ծրագրի հայեցակարգն ընդգրկում է հետևյալ գործողությունները՝

· Հայկական մանրանկարչության վերաբերյալ դասախոսություններ՝ ուսուցողական տեսանյութերի ուղեկցությամբ 

· Մանրանկարչության դասեր 

· Շրջայցեր Մատենադարանի ցուցասրահներում 

· Մատենադարանի համապատասխան բաժիններում՝ մանրանկարչության, վերականգնման և ձեռագրագիտական աշխատանքների հետ ծանոթացում

· Շրջայցեր Երևանի տարբեր թանգարաններ

· Հայերեն ձեռագիր մատյանների օրինակով նմուշների՝ ձեռագիր էջերի, պատրաստում

Յուրաքանչյուր եռամսյակը մեկ կազմվելու է 15 հոգուց բաղկացած խումբ: Գործնական պարապմունքները տեղի են ունենալու շաբաթական 2 անգամ՝ 90 րոպե տևողությամբ, իսկ ամիսը 2 անգամ էլ՝ տեսական պարապմունքներ, որոնք բաց կլինեն: Ամբողջ ծրագիրն անցնելուց հետո 4 խմբերից ընտրվելու են լավագույն մասնակիցները, ովքեր հետագայում էլ կցանկանան զբաղվել մանրանկարչությամբ և կընդգրկվեն մշտական խմբի մեջ:

Հայկական ձեռագիր մատյանների ու մանրանկարչության առանձնահատկությունների մասին պատանիներին կպատմեն Մատենադարանի գիտաշխատողները, իսկ մանրանկարչության դասընթացները կվարի տարիների փորձ ունեցող մանրանկարչուհի Լիլիթ Վարդումյանը, ով արդեն իսկ հաջողությամբ իրականացրել է մանկական ծրագրեր և ներկայում վարում է 7-11 տարեկան փոքրիկների համար նախատեսված դասընթացը: 

Տեսական և գործնական պարապմունքներից զատ (մանրանկարչության և վերականգնման դասեր)՝ պատանիները հմուտ զբոսավարների ուղեկցությամբ կշրջեն Մատենադարանի թանգարանային համալիրում, կծանոթանան հին ու նոր ցուցադրություններին, ինչպես նաև կայցելեն Մատենադարանի տարբեր բաժիններ, որտեղ աշխատակիցները նրանց կծանոթացնեն իրենց կատարած աշխատանքների հետ՝ առավել մանրամասն պատկերացում տալով ձեռագիր գքերի ուսումնասիրման, պահպանման և վերականգնման աշխատանքների մասին: 

Պատանիների կապը մշակույթի հետ ավելի բազմաբովանդակ դարձնելու նպատակով կկազմակերպվեն նաև շրջայցեր Երևանի այլ թանգարաններ և մշակութային օջախներ:

Դասընթացներին զուգընթաց երեխաները կնախապատրաստվեն ցուցահանդեսի՝ ստեղծելով իրենց փոքրիկ ձեռագրերը կամ գրված և նկարազարդված առանձին էջերը: Ցուցահանդեսին, որը կկազմակերպվի ծրագրի ավարտին, կմասնակցեն բոլոր 4 խմբերի մասնակիցները:

    Ծրագրի նպատակային գործողություններից է «Ծաղկելու արվեստը» խորագիրը կրող նկարազարդման և գունազարդման ալբոմների հրատարակության պատրաստումը: Նման նախաձեռնությամբ առաջին փորձը՝ նվիրված հայ մանրանկարչության մեջ առանձնահատուկ տեղ զբաղեցնող թռչնային մոտիվներով զարդապատկերներին և զարդագրերին, մեծ հաջողություն գտավ փոքրիկների և մեծահասակների մոտ: Ծրագրի շրջանակում իրականացվող միջոցառումներն ակտիվորեն լուսաբանվելու են սոցիալական կայքերի միջոցով՝ նպաստելով դրանց առավել տարածմանը:

	3.2
	Նպատակ 
	«Ծաղկելու արվեստը» մանկապատանեկան կրթական ծրագիրն իր առջև դրել է մի շարք նպատակներ, որոնցից են՝

·      Ունենալ ակտիվ մշակութային կյանքով ապրող պատանիներ

·      Սեր և հետաքրքրություն առաջացնել նոր սերնդի մոտ ազգային մշակութային արժեքների հանդեպ

·      Նպաստել պատանիների գեղագիտական ձևավորմանն ու զարգացմանը

·      Ապահովել մանրանկարչությամբ զբաղվող երիտասարդների նոր սերունդ

·      Հասարակության տարբեր շերտերում ունենալ հայկական մանրանկարչության և առհասարակ հայ միջնադարյան արվեստի վերաբերյալ առավել բարձր իրազեկվածություն՝ լուսաբանվող նյութերի, ինչպես նաև հրատարակվող տետրակ-ալբոմի միջոցով

·      Թանգարաններ այցելությունները դարձնել ավելի նպատակային և հաճախակի հատկապես դպրոցականների շրջանում

Նշված նպատակները լիովին համապատասխանում են ՀՀ մշակույթի նախարարության ռազմավարական գերակայություններին և մշակութային քաղաքականության ուղղություններին: Մատենադարանը հանձին «Մաշտոց» հայ մշակույթի պահպանման և զարգացման հիմնադրամի, նոր ուղիներ է նախանշում նոր սերնդի կրթության և դաստիարակության գործում, ազգային արժեքների նկատմամբ ճանաչողական հետաքրքրությունների և հարգանքի ձևավորման մեջ: Այս առումով խիստ կարևորում ենք այս ծարգիրը, որը ամուր հիմք կստեղծի դեռ դպրոցական տարիքից (12-15 տարեկան) աշակերտների որոշակի խմբեր ներգրավելուն Մատենադարանում կազմակերպվող կրթական ծրագրերում, որը հնարավորություն կընձեռնի լավագույնս օգտագործել Մատենադարանի ռեսուրսները՝ ապահովելով ոլորտի լավագույն մասնագետների մասնակցությունը: 

	3.3
	Անցկացման ժամկետ
	01.04.2019 - 30.12.2019

	3.4
	Անցկացման վայր
	Մատենադարան, Երևան

	3.5
	Ակնկալվող արդյունքներ 
	«Ծաղկելու արվեստը» մանկապատանեկան կրթական ծրագրի իրականացմամբ ակնկալում ենք բարձրացնել հայ միջնադարյան մշակույթի ամենակարևոր և նշանակալի երևույթներից մեկի՝  մանրանկարչական արվեստի նկատմամբ դպրոցահասակ երեխաների շրջանում իրազեկվածությունը, մեծացնել նրանց հետաքրքրվածությունը Մատենադարանի և այնտեղ պահվող մշակութային ժառանգության հանդեպ, ունենալ այս ոլորտում կրթված պատանիներ, ովքեր կտիրապետեն մանրանկարչական արվեստի նրբություններին և առանձնահատկություններին, ակտիվացնել թանգարաններ այցելելու մշակույթը դպրոցականների շրջանում:

Ծրագրի ավարտից հետո ձևավորված աշխատանքային խումբը կփորձի շարունակական դարձնել ծրագիրը՝ ընդգրկելով նոր մասնակիցների: Հայտարարության հիման վրա ստացված հայտերից և արձագանքներից կպարզենք, թե որքան է աճել ծրագրին մասնակցել ցանկացողների թիվը:

